A Nai tekitekivu ni tatawasewase (Filipai 2:1-3a)
· Ni bera ni tara veika mosimosi o Paula, ka vakatakila kina na veika era nanuma na kai Filipai ni vu ni tatawasewase,  na cava na I vakasala taumada me ra rawata kina na duavata, ka vakayacora kina nona marau (Fpai. 2:1-2)?
· Vakacegu vei Karisito . Vakauqeti ira me ra vulica ka vakadamurimuri na I vakaraitaki kei Jisu
· Vakacegu ena loloma. Na nodra lomani Karisito e vakaukauwatake cake na nodra vakasama
· Veitokani ena Yalotabu. Me ra soli ira me lewai ira na Yalotabu
· Loloma dina. Me ra vakaraitaka na loloma e lako mai na vu ni lomadra
· Loloma savu. Vakaraitaka na kauwai dina ena nodra cakava vakayadua na cakacaka ni loloma.
· Duavata ena loloma. Loloma e vakaduatataka na vakasama ka liutaki ira ena cakacaka vata
· Na veika kece oqo e rawa ni ra rawata kevaka era era biuta vakatikitiki na veika e tawasei ira: dokadoka kei na veileti (Fpai. 2:3a).
· Na leqa ruarua oqo e tiko mai ena gauna ni veisaqasaqa nei Lusefa, ka kunei ena vuqa na leqa levu ni veiwekani (Kala. 5:26; Jem. 3:16).
B Duavata ena yalomalumalumu (Filipai 2:3b-4)
· Na I valavala ni duavata ka laveta ko Paula e sega ni ka e taudaku, e ka ga e loma: yalomalumalumu. Me salavata kei na I vakarau ni nona I tovo ko Jisu,e vakauqeti ira me ra yalomalumalumu (Mac. 11:29; 18:4; 23:12).
· Mo rawata na yalomalumalumu, e tukuna o Paula, mo okata ni uasivi cake vei iko na wekamu (Fpai. 2:3). E sega li ni da tautauvata kece ena mata ni Kalou? E sega beka ni dodonu me da tautauvata kece me rawa kina na duavata?
· E sega ni kaya ko Paula ni o lailai sobu mai vua na wekamu, ia, oya na I vakarau ni rai me da rai kina. Me vaka ga na nona vinakata e dua na tamata me vinaka vua na nona turaga, e dodonu me da segata talega me da vinaka vua na wekada (Filipai 2:4).
· Me rawa ni da vukea na tani, vulica me da dau rogoci ira ka kila na nodra I vakarau ni rai. Oqo e cakacaka dina ni Yalo Tabu.
C Na yalo I Karisito (Filipai 2:5)
· Era tarai cake vakacava na noda vakasama? Ena gaunaisala ki na lomada, na noda vakanananu. Na veika kece eda wilika, raica, se rogoca era tarai keda cake. O Setani, e vakaosota na noda vakanananu me moica kina na noda I vakarau ni vakasama.
· O Paula e tamata vakavoui. Paula e sureti keda me da yadrava na noda vakanananu, ia me tu e lomada na yalo I Karisito (Filipai 4:8; 2:5).
· De rairai ena gumatua eda na rawata na kena I matai. Ia na veisau ni vakasama, me tiko kina vei keda na yalo I Jisu esa nona cakacaka ga na Yalo Tabu.
· Oqo e baleta ni da vakayago na tamata ka sa dau veivakaisini na yaloda (Jere.  17:9). Na Yalo Tabu ena vakavouya tamata vakayago me tamata vakayalo, me vakataki Karisito (Roma 8:1, 5).


D Na I tovo nei Karisito (Filipai 2:6-8)
· O Paula e laveta cake e tolu na I tovo nei Jisu:
· E biuta na nona I tutu va Kalou (Filipai 2:6)
· Yaco me tamata me veiqaravi (Filipai 2:7)
· Yalomalumalumu ka talairawarawa me mate (Filipai 2:8)
· Na Dauveibuli sa tautauvata kei na ka buli. E ciqoma na veivakacacani ka mate ena kauveilatai me voli keda lesu.
· E dina ni tautauvata kei na Kalou na Tamana kei na Yalo Tabu, e ka vakaoti na talairawarawa nei Jisu ki na loma I Tamana ena veigauna kece. E sega ni dua na gauna me bese kina ni vakamalumalumutaki koya.
· Ni da vakasamataka oqo, Sa vakavuna me da cuva sobu ka vakarokoroko vua na noa I Vakabula talei.
· E noda I vakaraitaki. Sa dodonu me da yalomalumalumu ka sorovaki keda me ra vinaka kina ko ira na wekada.
· Na nona kauti koya sobu mai na Karisito me mai tamata ena ulutaga tawamudu ka ra vulica tikoga ko ira era vakabulai.
· E veivakurabuitaki ni Kalou tawamudu e yaco me mai tamata ka me lewai me mate. Oqo na ka e vakatoka ko Paula me “ka vuni ni Kalou” (1 Tim. 3:16).
· O Jisu e lako tani mai na I tutu vaka daunilewa kei vuravura ki na I tutu vaka dauniveqaravi. Erau veibasai vakavinaka kei na veika ka vinakata ko Lusefa, na dauniveiqaravi ka vinakata me daunilewa.
· Na I vakaraitaki oqo e kacivi keda me da biuta na nanumi keda vakai keda kei na gadreva me dau qaravi ka vakaisosomitaka ena yalomalumalumu kei na talairawarawa me dauqaravi ira na tani
